
ᑭᐡᐱᐣ ᒪᑭᓯᔭᐣ ᐁᑭᐅᒋ ᑭᑭᓇᐊᐧᒋᐃᐧᒋᑲᓱᔭᐣ ᑲᐅᒋᐃᐧᒋᐦᐃᑕᐧ
ᐅᐣᑌᕑᐃᔪ ᑲᑲᐯᔑᐊᐧᐨ ᑲᒪᑭᓯᐊᐧᐨ ᐅᓇᑯᓂᑲᐣ (AODA) ᐁᑲᐧ
ᐁᓇᑕᐁᐧᑕᒪᐣ ᒋᑭᐅᒋ ᐃᐧᒋᐦᐃᑯᔭᐣ LECA ᐃᐧᒋᐦᐃᑯᐃᐧᓇᐣ,
ᐱᑭᑐᐣ ᐣᑕᓄᑭᐃᐧᑲᒥᑯᓇᐣ. 

ᐅᒪ ᑲᐅᒋᐊᓄᑲᑌᑭᐣ ᑲᐃᐧᐣ ᒋᑲᓄᒋᑫᑕᒪᐊᐧᐨ ᔑᒪᑲᓂᔑᐃᐧ
ᐊᓄᑭᐃᐧᓂᐠ ᓇᐣᑕ ᒥᓇ ᑲᐃᐧᐣ ᐊᐃᐧᔭᐣ ᒋᑲᓄᒋᑫᑕᒪᐊᐧᐊᐧᐨ, ᑲᐃᐧᐣ ᑕᐡ
ᑲᑭᑲᓄᒋᑫᑕᒪᑯᓯᐣ. ᒥᔑᓇᑐᐣ ᑕᓇᐱᐃᐧᓇᐣ ᑲᔭᑭᐣ ᐱᒧᒋᑫᐃᐧᓇᐣ ᒥᓇ
ᑎᐸᑯᓂᑫ ᐃᐧᒋᐦᐃᐁᐧᑲᒥᑯᐣ ᑫᑭᐃᐧᒋᐦᐃᑲᐧ ᑭᒪᒥᔑᑫᒧᐃᐧᐣ. ᐃᓇᐱᐣ
ᓂᒪᒪᑕᐧᐊᐱᑯᒥᓇᐣ ᑲᓂᐱᑌᓯᓇᐦᐃᑲᑌᑭᐣ ᐯᔓᐨ ᑲᐅᒋᑲᐯᔑᔭᐣ.  

ᑲᐃᐧᐣ, ᑲᐃᐧᐣ ᑲᓇᑕᐁᐧᓂᒪ ᐅᑕᔭᒥᑕᒪᑫ ᓇᐣᑕ ᒥᓇ ᑯᑕᑭᔭᐠ
ᐅᑲᓇᐊᐧᐸᒋᑫᑕᒪᑫᐠ ᐃᐧᐸᑭᑎᓇᒪᐣ ᑭᒪᒥᔑᑫᒧᐃᐧᐣ, ᔕᑯᐨ ᑭᑕᑲᑫᐧᒋᒪ
ᐊᐃᐧᔭ ᒋᐃᐧᒋᐦᐃᐠ.
 

ᐱᐊᔭᒥᐦᐃᔑᓇᑦᐊᓂᐣ ᑫᑐᑕᒪᐣ ᐁᑲ ᑲᐡᑭᑐᔭᐣ ᒋᒧᐡᑭᓀᐱᐦᐊᒪᐣ ᒪᒥᔑᑫᒧᐃᐧ
ᒧᐡᑭᓀᐱᐦᐃᑲᐣ?

ᑭᐡᐱᐣ ᑕᐡ ᐃᐧᐣ ᐁᑲ ᐁᐧᒥᑎᑯᔑᒧᔭᐣ ᓇᐣᑕ ᐸᑲᐧᔑᒧᔭᐣ?

ᐅᒪ ᑲᐅᒋᐊᓄᑲᑌᐠ ᐁᐧᒥᑎᑯᔑᒧᐃᐧᐣ ᒥᓇ ᐸᑲᐧᔑᒧᐃᐧᐣ
ᐃᔑᑭᔐᐧᒪᑲᓄᐣ .  ᒪᓯᓇᐦᐃᑲᐣ ᑲᑭᐅᔑᒋᑲᑌᐠ ᐃᔑᑭᔐᐧᒪᑲᐣ ᐊᕑᐊᐱᐠ ,
ᒐᔭᓂᐢ , ᒪᐡᑭᑯ , ᐸᕑᓯ , ᐅᒋᐯᐧ , ᐊᐱᑕ ᒪᐡᑭᑯ , ᐸᐣᒐᐱ , ᐢᐸᓂᐡ ,
ᑕᑲᓫᐊᐧᐠ , ᑕᒥᓫ ᒥᓇ ᐅᕑᑐ .

ᑭᐡᐱᐣ ᓇᑕᐁᐧᑕᒪᐣ ᒋᓀᐧᑕᒪᑯᔭᐣ ᐃᐧᒧᐡᑭᓀᐱᐦᐊᒪᐣ ᑭᒪᒥᔑᑫᒧᐃᐧᐣ
ᓇᐣᑕ ᐃᔑᒪᓯᓇᐦᐃᑫᔭᐣ ᑲᐅᒋᐊᓄᑲᑌᐠ , ᑭᓂᑯ ᑲᓇᓇᑐᓇᐊᐧ
ᑫᐃᐧᒋᐦᐃᐠ .  ᐃᓇᐱᐣ ᓂᐸᐸᑕᐊᐧᐱᑯᒥᓇᐣ ᒋᓇᐱᔭᐣ
ᑲᓂᐱᑌᐱᐦᐃᑲᓱᐊᐧᐨ ᐃᓀᐧᑕᒪᑫᐠ .

ᐊᒋᓇ ᓇᐦ ᐁᑕ ᐸᑭᑎᓂᑲᑌ ᐊᓇᐱ ᑫᑭᐸᑭᑎᓇᒪᐣ ᓂᒪᒥᔑᑫᒧᐃᐧᐣ?

ᓇᑕᐁᐧᑕᑲᐧᐣ ᐊᔕ ᓂᑯᑕᐧᓱᐱᓯᑦ ᒋᐸᑭᑎᓂᑲᑌᐠ ᒪᒥᔑᑫᒧᐃᐧᐣ ᐊᐱ
ᑫᑯᐣ ᑲᑭᐃᔑᓇᑭᐡᑲᒪᐣ ᑲᐃᐧᒪᒥᔑᒥᐁᐧᐊᐧᑫᔭᐣ. ᑲᓂᑲᓂᐡᑲᐠ ᒪᐡᑯᐨ
ᐅᑲᓇᑭᓇᐣ ᑲᐃᑲᐧᑌᓂᐠ ᑭᐡᐱᐣ ᐅᒪᒥᔑᑫᒧ ᐅᐡᑲᑎᓯᐨ, ᒪᑭᓯᐨ, ᐃᒪ
ᐃᓀᑫ ᒪᒪᓂᐃᐧᓂᐠ ᐁᑭᐅᒋᒪᑲᐠ, ᓇᐣᑕ ᒥᓇ ᒥᓯᐁᐧ ᒋᑭᐅᒋ
ᑭᑫᑕᑲᐧᑭᐸᐣ ᐅᐁᐧ ᒪᒥᔑᑫᒧᐃᐧᐣ ᑲᑭᐸᑭᑎᓂᑲᑌᐠ.

ᐣᑲᓇᑕᐁᐧᓂᒪ ᓇᐦ ᐅᑕᔭᒥᑕᒪᑫ ᐊᐱ ᐸᑭᑎᓇᒪᐣ ᓂᒪᒥᔑᑫᒧᐃᐧᐣ?

ᑕᑭᐃᓯᓭ ᓇᐦ ᐁᑲ ᒋᐃᐧᑕᒪᐣ ᐁᐧᓀᓂᐃᐧᔭᐣ ᐸᑭᑎᓇᒪᐣ ᓂᒪᒥᔑᑫᒧᐃᐧᐣ?

ᑲᐃᐧᐣ, ᐁᑲ ᑲᐃᐧᑕᐠ ᐅᐃᐧᓱᐃᐧᐣ ᑲᐸᑭᑎᓇᐠ ᐅᒪᒥᔑᑫᒧᐃᐧᐣ ᑲᐃᐧᐣ
ᑕᐅᑕᐱᓂᑲᑌᓂ. ᑫᑭᐅᒋ ᓇᐦᐃᓭᓂᐠ ᑕᐡ ᒋᔭᓄᑲᑌᓂᐠ ᑲᒪᒥᔑᑫᒧᐊᐧᐨ
ᒋᐃᐧᑕᒧᐊᐧᐨ ᐅᐃᐧᓱᐃᐧᓂᐊᐧ ᒥᓇ ᒪᓯᓇᐦᐅᑎᓱᐊᐧᐨ LECA
ᒧᐡᑭᓀᐱᐦᐃᑲᓂ.

Law Enforcement 
Complaints Agency (LECA)



ᐃᒪ ᐁᑕ ᑲᑭᔑᐸᑭᑎᓇᐣ ᑭᒪᒥᔑᑫᒧᐃᐧᓇᐣ ᐅᒪ ᐊᓄᑭᐃᐧᓂᐠ
ᐃᐧᒪᒥᔑᒪᑕᐧ ᐅᐣᑌᕑᐃᔪ ᔑᒪᑲᓂᔕᐠ, ᐊᔑᐨ ᐅᑌᓇᐠ, ᑌᑎᐸᐦᐃ ᒥᓇ
ᐅᐣᑌᕑᐃᔪ (OPP) ᔑᒪᑲᓂᔕᐠ, ᓇᔭᐠᕑᐊ ᐸᕑᐠᐢ ᑲᒥᔑᐣ ᒥᓇ
ᐅᓇᔓᐁᐧᐃᐧ ᑲᓇᐁᐧᒋᑫᐃᐧ ᐊᓄᑭᑕᒪᑫᐃᐧᐣ. ᐅᒪ ᐊᓄᑭᐃᐧᓂᐠ ᑲᐃᐧᐣ ᐃᐧᐣ
ᐅᑐᒋᑲᓇᐊᐧᐸᒪᓯᐊᐧᐊᐧᐣ ᑲᒥᐢᑲᐧᐱᓱᐊᐧᐨ ᔑᒪᑲᓂᔕᐠ, ᑐᕑᐊᐣᑐ
ᐱᒥᐱᓱᐃᐧᐣ ᔑᒪᑲᓂᔕᐠ, ᐱᒥᑕᐸᓱᐃᐧᐣ ᔑᒪᑲᓂᔕᐠ, ᑎᐸᑯᓂᑫᑲᒥᑯᐠ
ᔑᒪᑲᓂᔕᐠ, ᑭᐸᐊᐧᑲᓇᐣ ᑲᑲᓇᐁᐧᓂᒪᐨ, ᑭᑭᓄᒪᑎᑲᒥᑯᐠ ᐅᑲᓇᐁᐧᒋᑫ,
ᐅᐣᑌᕑᐃᔪ ᐅᓇᑯᓂᑲᓇᐣ ᑲᐊᓄᑲᑕᑭᐣ ᓇᐣᑕ ᒥᓇ ᑯᑕᑭᔭᐠ ᔑᒪᑲᓂᔕᐠ.
ᒪᐊᐧᐨ ᑫᔑᒥᓄᓭᐠ ᒥᓇ ᐃᐧᐸᐨ ᑫᔑᓯᓭᐠ ᒋᐸᑭᑎᓇᒪᐣ ᑭᒪᒥᔑᑫᒧᐃᐧᐣ
 ᒪᒪᑕᐊᐧᐱᑯᐠ ᒋᐅᒋᐱᒋᓂᔕᐦᐊᒪᐣ: www.leca.ca. ᑭᐡᐱᐣ ᐁᑲ
ᐊᔭᔭᐣ ᒪᒪᑕᐊᐧᐱᐠ, ᑲᑭᐅᒋ ᒪᒋᓂᔕᐦᐊᐣ ᒪᓯᓇᐦᐃᑲᓇᐣ
ᑲᐅᒋᐱᒧᒋᑲᑌᑭᐣ ᓇᐣᑕ ᐸᐠᐢ ᑲᐅᒋ ᐃᓇᓯᒋᑲᑌᑭᐣ.

ᐃᓇᐱᐣ ᓂᒪᒪᑕᐊᐧᐱᑯᒥᓇᐣ ᐊᐊᐧᔑᒣ ᐃᐧᑭᑫᑕᒪᐣ ᑫᑐᑕᒪᐣ
ᒋᒧᐡᑭᓀᐱᐦᐊᒪᐣ ᑭᒪᒥᔑᑫᒧᐃᐧᐣ.

The Law Enforcement Complaints Agency (LECA)

ᐁᑲᐧ ᐅᒪ ᐅᓇᔓᐁᐧᐃᐧ ᐱᒧᒋᑫᐃᐧᓂᐠ ᒪᒥᔑᑫᒧᐃᐧᓇᐣ ᑲᐅᒋᐊᓄᑲᑌᑭᐣ
(LECA) ᑲᐃᐧᐣ ᒋᐃᐧᑕᓄᑭᒪᐊᐧᐨ ᐅᐣᑌᕑᐃᔪ ᐅᑭᒪᐃᐧᐣ ᑭᒋᐅᑕᔭᒥᑕᒪᑫ,
ᐱᑯ ᐊᐃᐧᔭᐠ ᐅᒪ ᐅᒋᐊᓄᑭᐦᐊᐊᐧᐠ. ᐁᑲᐧ ᑕᐡ ᓂᓇᐃᐧᐟ
ᐣᑐᓀᑕᒧᐃᐧᓂᓇᐣ ᑲᐃᐧᐣ ᒋᐅᒋᒪᑲᑭᐣ ᐅᑭᒪᐃᐧᓂᐠ, ᔑᒪᑲᓂᔑᑲᐠ ᒥᓇ
ᑕᓇᐱᐃᐧᓂᐠ. 

ᐅᒪ ᐊᓄᑭᐃᐧᓂᐠ ᑲᐃᐧᐣ ᐊᐃᐧᔭ ᑕᐊᓇᐧᐸᒪᓯᐣ ᒋᐃᐧᒋᐦᐊᑲᓄᐨ
ᒋᓇᓇᑲᒋᒋᑲᑌᓂᐠ ᑲᐱᒪᒥᔑᒪᑲᓄᐨ ᐅᐣᑌᕑᐃᔪ ᔑᒪᑲᓂᐡ, ᓇᔭᐠᕑᐊ ᐸᐧᓫᐢ
ᔑᒪᑲᓂᐡ ᐊᓄᑭᓇᑲᓇᐠ, ᒥᓇ ᑯᑕᑭᔭᐠ ᑲᔑᒪᑲᓂᔑᐊᐧᑭᓱᐊᐧᐨ. ᐊᑎᐟ ᒥᓇ
ᐅᑲᓇᓇᑲᒋᑐᓇᐊᐧ ᐊᐧᓂᑐᑕᒧᐃᐧᐣ ᑭᔭᑦ ᐁᑲ ᐃᒪ ᐅᒋᐸᑭᑎᓂᑲᑌᐠ
ᒪᒪᐃᐧ ᒪᒥᔑᑫᒧᐃᐧᓂᐠ.

ᒥᐅᐁᐧ ᐁᔑᐱᒥᓂᔕᐦᐃᑲᑌᐠ ᐊᓄᑭᐃᐧᐣ ᑲᐧᔭᐠ ᒋᔑᑲᐸᐃᐧᒪᑲᐠ ᒥᓇ
ᒋᔑᑲᓇᐊᐧᐸᒋᑫᒪᑲᐠ ᑫᑭᐅᒋ ᑌᐸᑫᑕᒧᐊᐧᐨ ᒪᒪᐤ ᑲᐱᒪᑎᓯᐊᐧᐨ
ᑲᐸᑭᑎᓇᒧᐊᐧᐨ ᐅᒪᒥᔑᑫᒧᐃᐧᓂᐊᐧ ᐁᑲ ᑲᐃᔑᓇᐦᐃᓭᓂᐠ, ᑐᑲᐣ ᐃᒪ
ᔑᒪᑲᓂᔑᐃᐧ ᐊᓄᑭᑕᒪᑫᐃᐧᓂᐠ ᐅᒪ ᐅᐣᑌᕑᐃᔪ.
ᐅᒪ ᐊᓄᑭᐃᐧᓂᐠ ᑲᐃᐧᐣ ᐅᓇᓇᑲᒋᑐᓇᐊᐧ ᓇᐣᑕ ᒋᑎᐸᑯᓂᑫᐊᐧᐨ
ᒪᒪᓂᐃᐧᓇᐣ.

ᐊᓂᐣ ᑫᑐᑕᒪᐣ ᐃᐧᐸᑭᑎᓇᒪᐣ ᓂᒪᒥᔑᑫᒧᐃᐧᐣ?

ᐱᒪᓯᓇᐦᐊᒪᐃᐧᔑᓇᑦ ᐅᒪ ᓇᐣᑕ ᐃᐧᐱᑭᐅᑫᔭᐣ:

Law Enforcement Complaints Agency
655 Bay Street, 10th Floor.
Toronto, Ontario
M7A 2T4

ᒥᐦᐅᒪ ᑕᓴᐧᔦᐠ ᑫᑭᐱᐅᒋ ᑭᑐᔭᐣ ᐅᒪ LECA ᒋᐊᐸᒋᑐᔭᐣ ᐅᓀᐧᓂᐊᐧᐣ:

ᐊᐧᓴ ᐅᒋᑭᑐᔭᐣ ᐁᑲ ᑲᑎᐸᐦᐃᑲᑌᐠ ᐃᑭᑐᔭᐣ: 1-877-411-4773
ᐯᔓᐨ ᐅᒋᑭᑐᔭᐣ ᐊᑭᑕᓱᐣ: 416-246-7071
ᑲᒪᓯᑭᐨ ᑲᐊᐸᒋᑐᐨ ᒪᒋᑭᑐᐃᐧᐣ: 1-877-414-4773
ᐊᐧᓴ ᐅᒋᑭᑐᔭᐣ ᐸᐠᐢ ᐅᒋᒪᐃᓇᓯᑐᔭᐣ ᐁᑲ ᑲᑎᐸᐦᐃᑲᑌᐠ: 1-877-
415-4773
ᐯᔓᐨ ᐅᒋᑭᑐᔭᐣ ᐸᐠᐢ ᐅᒋᐃᓇᓯᑐᔭᐣ: 416-327-8332

        

Law Enforcement Complaints Agency

LECA@ontario.ca 

ᒪᒪᑕᐊᐧᐱᑯᐠ ᐟᐃᐧᑐᕑ: www.leca.ca

http://www.leca.ca/

